
soewatoe karadja'än di acherat, Radja Giam Koen toeroen dari oedakan (lorak?) oendjoek hormatnja menjamboet Keizer, serta ter'adjak naek ka'astananja, aken tetapi Keizer masieh tinggal berdiri, sembari merendahken dirinja membales hormat, dengen tida brani toeroet naék ka'atas.

Radja Giam Koen berkata: „„Piehè” ada soewatoe Keizer di doenia, kami ini ada Radja di acherat, toeroet atoeran, kami mesti menjamboet padamoe, „Piehe” tida' oesah takoet; marilah kita naek.”

Keizer menjaoet: „masa kami brani andelken pangkatkoe di doenia, tentoe terkena dosa padamoe.” Keizer masieh sadja merendahken dirinja, sahingga ter'ondang sampe bebrapa kali, baroe Keizer maoe toeroet naek ka'astana „Som Loo Tian” namanja, ini astana ada kadoedoekannja soewatoe Radja acherat pangkat njang ka'lima, sa'soedanja sampe di pertengahan berdoewa lantas sama djalanken peradatan tjara atoerannja radja-radja, sebentar lagi ada dateng 9 Radja acherat, djadi tjoekoep 10 anggota kepala ka'adilan hoekoem siksa di acherat njang doedoek dalem itoe astana, masing-masing tamoe ini ada oendjoek hormatnja, dengen karendahan terbales oleh Keizer.

Radja Giam Koen dengen hormat berkata pada Keizer: „kapan hari di laoetan „Kinghoo” poenja Naga siloeman dateng berklacht di sini, dia ada dakwa pada „Piehè,” oleh sebab „Pichè” telah sang-

